
Inatsisartut suleriaasianni § 37 naapertorlugu Naalakkersuisunut apeqqutit imaattoq matumuuna 
saqqummiuppara:

Naalakkersuisunut apeqqut:
1. Meeqqat  Inuusuttuaqqallu  ulloq  unnuarlu  angerlarsimaffiat  Tuullik,  immikkoor-

tortaqarfeqartorlu Qooqquni tassanngaannartumik matuneqarsimanersoruna?
(Inatsisartuni ilaasortaq, Per Berthelsen Siumut)

Tunngavilersuut:
Tusakkammi malillugit Naalakkersuisunit matuneqarsimammat.

Nalunngilarput meeqqat inuusuttuaqqallu Tuullimmut inissinneqartartut periutsimikkut sakkortoo-
rujussuusut allaammi avatangiisiminnut  ulorianaateqarsinnaasarlutik,  tamakkulu tunngavigalugit 
allanut inissinnissaat ajornakusoortuulluni.

Tuullik ukioq nutaaq aallarnerfigalugu nutarteriffigineqarnera aallartippoq pingaartumillu immik-
koortortaqarfia Qooqquniittoq.

Paasisakka tunngavigalugit pilersaarutit meeqqanit inuusuttuaqqanillu qilanaarineqarsimagaluartut 
ilaatigut  tassaapput;  kukkukuuteqalernissaq  assigiinngitsorpaalunnillu  naatsitanik  naattitsinissaq 
ilaatigullu misissorneqartoq hestiuteqalersinnaaneq savaateqarlersinnaanerlu “amerlanngitsunik”.

Tassaagaluarput tamakku perorsaanermut annertoorujussuarmik sunniuteqartussat.

Ilumut  taaneqartoq  matuneqarsimassappat  meeqqat  inuusuttuaqqallu  “sakkortuunik”  periusillit 
qanoq pineqarniarnersut pillugit paasitinneqarnissara piumasaraara.

Apeqquteqaatiga ullut suliffiusut qulit iluanni akineqarnissaa piumasaraara.

